
 بەنازیش بە ئاگـــر كــۆتایی بەژیانی خـــــــــــۆی هێنا
لە چاوەڕوانی دامەزراندن و دیتنی ئەنجامی ئەو 
هەموو س������اڵەی خوێندن و بی ئومێدی و لەژیان 
بێ������زار بوون بۆ بەناز كە بە بەردەوامی و نامۆیی 
هەس������تی دەكرد ئیتر ژیان بۆ ئ������ەو چ نرخێكی 
نەم������اوە، بڕیاری������دا بە ئاگر كۆتای������ی بە ژیانی 
بێنێت و جەس������تە ناسكەكەی خۆی لە ڕێكەوتی 
ئاگر.  )2011/8/27( كردە قوربانی ش������اڵاوی 
لەڕێكەوتی 9/4/ 2011 لەنەخۆشخانە سەردانی 
بەنازمان كرد كە بەخەمەوە باس������ی ژیانی خۆی 
بۆكردی������ن و بەچاوی پڕ لەگریان������ەوە هۆكاری 
خۆس������ووتاندنەكەی باس دەكرد جەختیش������ی لەوە 
دەكردەوە بەهیچ ش������ێوەیەكە لەس������ەر نامووس و 
شەرەف ئاگری لەجەستەی خۆی بەرنەداوە، بەڵكو 
وەكو گەنجێك لەبێ ئومێدی دامەزراندنەكەی و 
لەبەرهەژاری و دەستكورتی بڕیاری خۆسوتاندنی 
داوە، چاوەڕێ������ی مەرگی دەك������رد تا لەڕێكەوتی 
9/6/ 2011 كۆتای������ی بەژیانی هات و كۆچی 

دوایی كرد..
بەناز پێش ئەوەی ماڵئاوایی یەكجارەكی بكات 

وتبووی: پەشیمانم لە خۆم سووتاندن
بەناز دوای ئەوەی ئاگری لە جەس������تەی خۆی 
بەردا بە جەستەی شێواوی سوتاوەوە هەتا ڕۆژی 
2011/9/6 لە ژیان مابووەوە، پێش ئەو ڕۆژەش 
لە نەخۆش������خانە س������ەردانمان كردو داوای دەكرد 
ژیانی ڕزگار بكرێت، بەناز دانیش������تووی شاری 
هەولێرە لەس������ەر جێگاكەی بەزمانێكی قورسەوە 
بە ئاستەم هاواری دەكرد و دەیوت« هەژاری و 
بێ پارەیی كوشتمی، لە خێزانێكی 11كەسین و 
كرێچین، باوكێكی پیری بێ كارم هەیە، خوشك 
و براكان������م هەمووی قوتابی������ن، با هەموو كەس 
بزانێت و بە هەموو هاوڕێیانم بڵێن، ئەوە دووساڵە 
تەخەروجم كردوەو دوای 15 ساڵ خوێندن و ئەو 
هەم������وو چاوەڕوانییەی دامەزران������دن، لەماڵەوە 
دانیشتم كە ناوی دامەزراوەكان گەڕایەوە، ناوی 

منی تێ������دا نەبوو، ئیتر ڕۆژبەرۆژ لە ژیان بێزار 
دەبووم، وامزانی ئەگەر ئاگر لەخۆم بەردەم دەمرم 
و لە ئ������ازارو بێ ئومێدیی������ەكان ڕزگارم دەبێت، 
بەڵام ئێس������تا زۆر پەش������یمانم تەنیا ئاواتەخوازم 
دەنگی كچێكی س������ووتاو بە سەرۆكی هەرێمی 
كوردستان بگەیەنن كە یارمەتی هەموو گەنجانی 
كوردس������تان بدات، با كەسمان بێ ئومێد نەبین و 
داوا لە نێچیرڤان بارزانیش دەكەم یارمەتیم بدات، 
با ل������ە ئازارەكانم ڕزگارم بێ������ت دەمەوێ چاك 

ببمەوەو درێژە بە ژیانم بدەمەوە«
 كچەكەم جەرگمت سووتاند

بەناز كچێك������ی تەمەن 24 س������اڵە، دەرچووی 
پەیمانگای تەكنیك������ی هەولێرە، كچە گەورەی 
بوو، هەمیشەخۆشەویستی هاوڕێیەكانی  ماڵەوە 
بوو، هەموو قۆناغەكانی خوێندنی بەسەركەوتوویی 
بڕیوە، دایكی كە ژنی ماڵەوەیە لە نەخۆش������خانە 
بەدیار جەستە س������ووتاوكەی بەنازەوە بەگریانەوە 
ه������اوار دەكات: كچەكەم بەناز ب������ۆ واتكرد، بۆ 
جەرگمت سووتاند، ئای خوایە گیان دەبێت من 
چ گوناحێك������م كردبێت، كچەك������ەم، جەرگەكەم 
ئاگری لە خۆی بەردا؟؟ خوایە گیان كچەكەم 
بەتۆ دەس������پێرم و ڕەحمی پێبكەو لە ئازارەكانی 
ڕزگاری بكە، ئەوە قسەكانی ئەو دایكە جەرگ 
سوتاوەیە دەڵێت: كچەكەم لەشەوی 27 مانگی 
ڕەمەزان كە شەوی قەدری پیرۆز بوو، خەریكی 
ماڵ پاكردنەوەو ئامادەكردنی كەلوپەل بووین بۆ 
ج������ەژن، هاتە لای من وتی دایكە دەچمە ماڵی 
دراوسێیەكمان نەوت دەهێنم بۆ سەماوەر، چونكە 
نەوتمان نەماوە بۆ سەماوەر، تا جەژن چایی پێ 
لێنێین، دوای ئەوە چوو لە ماڵی دراوسێیەكمان 
نەوتەكەی هێناو لە سەماوەری كردبوو، دانیشتبوو 
لەگەڵمان تا درەنگی ش������ەو، سەرقاڵی كولیچە 
دروست كردن بووین، ئیتر هەر ئەوەندەمان بینی 
بەو شەوە درەنگە ڕایكردە گەرماوو ئەو نەوتەی 

خوێندن و فێربوون گرینگترین بابەتە بۆ داهاتووی 
هەر كەس������ێك، چوون������ە بەر خوێندن ل������ە قۆناغی 
سەرەتایی و لە تەمەنی شەش ساڵی لە كوردستان 
دەس������ت پێ������دەكات و خێزان������ەكان منداڵەكانیان لەو 
تەمەن������ەوە دەخەنە بەر خوێن������دن، بێگومان كاتێك 
منداڵ لەو تەمەنە بچووكەوە دەنێردرێتە بەر خوێندن 
تووشی جۆرێك لە بێزار بوون دەبێت، چونكە دەچێتە 
جیهانێكی نوێ و پ������ێ دەنێتە قۆناغێكی نوێ و 
جیاوازەوە، بۆیە پێویس������تە دایك و باوك بە چەندین 
ڕێگای زانستیانە مامەڵە لەگەڵ ئەو منداڵە بكەن 

بۆ ئەوەی ئەو كێشانەی بۆ دروست نەبێت .
كچەكەم حەزی بە چوونە قوتابخانە نییە

چیمەن عەبدوڵڵا ژن������ی ماڵەوەیە خاوەن 4 منداڵە 
ئەم ساڵ بچووكترین كچی دەنێرێتە بەر خوێندن و 
پێیوایە كە وەكو منداڵەكانی تری تووشی زەحمەتی 
دەكات و ح������ەزی بە دەوام كردن نییە ئەگەرچی لە 
ماڵەوە بە چەندین ش������ێوە هەوڵی لەگەڵ دەدەن بۆ 
ئەوەی بتوانێت بە ئاس������انی یەك������ەم ڕۆژ و یەكەم 
ساڵ لە خوێندن بەسەر بەرێت، ئەو ئافرەتە دەڵێت« 
هەرس������ێ منداڵەكەم زۆر بە زەحمەت������ی توانییان 
لەگەڵ س������اڵی یەكەم������ی خوێندنی������ان بگونجێن 
بەتایبەت������ی ك������وڕە گەورەكەم ت������ا مانگی یەكەم 
بەزۆر دەمانن������اردە قوتابخان������ە و وای لێهات بوو 
بەشەوان لەترس������ا میز بكاتە ژێر خۆی، بەڕاستی 
ئەمس������اڵیش خەریكە تووشی كێشە دەبمەوە لەگەڵ 
كچ������ە بچووكەم، چونكە زۆر هەوڵی لەگەڵ دەدەم 
ب������ۆ ئەوەی قوتابخانەی بەلاوە ش������یرین بێت و لێی 

نەترسێت«
بەهۆی ترس وشەرمەوە كوڕەكەم دوو ساڵە لە 

خوێندن دوا دەكەوێت 
 منداڵان لە س������اڵی یەكەمی خویندن تووشی ترس 
و ش������ەرم دەبنەوە ئەمە زۆرجار وای كردووە منداڵ 
تووش������ی ش������ۆك بكات و دایك و باوكیش نەتوانن 
هەوڵێكی باشی لەگەڵ بدەن بۆ ئەوەی ئەو منداڵە 
بەس������ەر ئەو حاڵەتان������ەوە زاڵ بێت و فەرامۆش������ی 
دەك������ەن، ئیتر ئەو منداڵە لە س������اڵی یەكەم دەبێتە 
قوربانی ترس و ش������ەرم، محەم������ەد هادی یەكێكە 
ل������ەو منداڵانەی كە بەهۆی ترس و ش������ەرمەوە 2 
ساڵە لە قۆناغی یەكەمی سەرەتایی دوا دەكەوێت 
و ناتوانێ������ت لە خوێندن ب������ەردەوام بێت و واز لێ 
هێناوە، دایكی محەمەد كە فەرمانبەرە دەڵێت« 
كوڕەكەم دوو س������اڵە ناچێتە قوتابخانە بەزۆر 
ماڵەوەو  دەگەڕێت������ەوە  بەگریان  دەینێری������ن، 
زۆر هەوڵم������ان لەگەڵیداوە، بەڵام یەك رۆژ 
دەینێرین هەفتەیەك تووشی نەخوشی دەبێت 
لە ترس������ا دەكەوێتە ناو جێگا بەشێوازی 
جیا هەوڵمان لەگەڵداوە تا ئێستا سوودی 
نییە، ئەو ساڵەش تاوەكو ئێستا بەردەوام 
لەگەڵیدای������ن بۆ ئەوەی بتوانین وای 
لێبكەی������ن كە قوتابخان������ەی بەلاوە 

خۆشەویست بێت«

ئامۆژگارییەكان بۆ منداڵەكەت 
توێژەری دەروونی س������یروان مەحم������وود لەو باریەوە 
چەندین ئامۆژگاری بۆ دای������ك و باوكان هەیە كە 
چۆن یەكەم رۆژ منداڵەكانیان دەنێرنە قوتابخانە، بۆ 
ئەوەی تووش������ی هیچ گرفتێك نەبن پێویستە سەرەتا 
باسی پیرۆزی قوتابخانەی بۆ بكرێت وگرینگی و 
س������وودەكانی قوتابخانە بۆ منداڵەكە شیبكرێتەوە كە 
ب������ۆی ڕوون بێتەوە خوێندن بۆ داهاتووی ئەو چەندە 
پێویس������تە هەر لەیەكەم ڕۆژی چوونە قوتابخانەی 
ئەو منداڵە ئەگەر دایك و باوك بینیان منداڵەكەیان 
ترس������ی هەیە و حەزی بە قوتابخانە نییە پێویس������تە 
یەكێك لە ئەندامانی خێزانی بەتایبەتی دایكی یان 
باوك������ی بەر لەوەی قوتابخانە بكرێتەوە لەگەڵی بێت 
گشت ش������وێنەكانی قوتابخانەی پێ ئاشنا بكات و 
یادگارییەكانی خۆی بۆ باس بكات، كاتێك كە ئەو 
منداڵ بووە چۆن چۆتە قوتابخانە، ئاش������نای بكات 
بەكەلوپەلەكانی قوتابخان������ە بۆ ئەوەی ئەو ڕۆژەی 
منداڵەكە دەچێت بەلایەوە ش������وێنێكی نامۆ نەبێت و 
پێویستە ئەوە بۆ منداڵەكەی روون بكاتەوە كە یەكەم 
رۆژ چەندین منداڵی تری هاوتەمەنی ئەو بەیەكەوە 
لە پۆلێك دادەنیشن وەكو ئەوە ببێتە سەرەتای وێنەیەك 
لە مێش������كی ئەو منداڵە، دوای ئەوەی كە دەوامی 
قوتابخانە دەس������ت پێدەكات پێویستە منداڵەكە شەوان 
زوو بخەوێندرێت، بەیانیانیش بە قسەی خۆش لە خەو 
هەڵیبستێنن و لە كاتی لەبەركردنی جلوبەرگەكانی 
پێویس������تە هەوڵبدرێت منداڵەكە پش������ت ببەس������تێت 
بەخۆی و دوگمەكانی جلو بەرگەكەی ببەس������تێت 
و پێڵاوەكان������ی پاك بكاتەوە ت������ا ماوەیەك ناوەناوە لە 
پێش چ������اوی منداڵەكە س������ەردانی قوتابخانەكەی 
بكرێت بۆ ئەوەی هەست بكات كە ئەو مامۆستایانە 
پێوەندییەك������ی دۆس������تانەیان لەگ������ەڵ ماڵەوەی������ان 

هەی������ە و دایك و باوك ب������ەردەوام ئاگاداری 
منداڵەكەیانن«.

چۆن منداڵەكەمان ئامادەبكەین بۆیەكەم ڕۆژی خوێندن ؟  بەنازیش بە ئاگـــر كــۆتایی بەژیانی خـــــــــــۆی هێنا
سانە

ئا:

لە ماڵی دراوسێیەكەمان هێنابووی بۆ سەماوەرو 
چا لێنان، تۆزێك لەنەوتەكە مابوەوە، ئەو نەوتەی 
لەگەڵ خۆی بردە گەرماوو دەرگاكەی داخست 
و ه������اواری كرد خ������ۆم دەس������ووتێنم، هەموومان 

ڕامانكردە لای دەرگای گەرماوەكە، دەرگاكە
نەدەكرایەوە، لە دواوە لەلای خۆیەوە كلیلی دابوو، 
دوای ئەوە تا كلیلێكی ترمان هێنا دەرگاكەمان 
كردەوە، تەنیا دوو خولەكی پێچوو بەڵام ئاگری 
لە هەموو جەس������تەی خۆی بەردابوو، وەكو مۆم 
گۆشت لە جەس������تەی دەتوایەوەو ئەكەوتە سەر 

زەوییەكە« 
كچەكەم بەردەوام بەدوای هەواڵێكی 

دامەزراندنەوە بوو
دایكی بەناز لەبارەی هۆكاری خۆس������ووتاندنی 
كچەكەی������ەوە دەڵێ������ت« ئێم������ە لە ماڵ������ەوە 11 
كەسین و كرێچین، دەس������تكورتی وایكردووە تا 
كچەك������ەم وای لێهات لە ژیان������ی بێزار بوو بوو، 
داوە، دەچوینە  دامەزراندنی  چەندینجار هەوڵی 
فەرمانگاكانی حكومی بۆ دامەزراندن بەڕێیان 
دەكردی������ن و دەیانوت ب������ڕۆن دادە دامەزراندنی 
چی، دوای ئ������ەوەی ف������ۆرم درا بەقوتابیان بۆ 
دامەزراندن، كچەكەش������م لە پ������ەروەردەی هەولێر 
فۆرمێك������ی پڕكردەوە، هەم������وو ڕۆژێك لە دیار 
تەلەفزیۆن و هەواڵەكانەوە دادەنیشت، تەلەفۆنی 
ب������ۆ هاوڕێیەكانی دەكرد بۆ ئ������ەوەی گوێی لە 
هەواڵێكی دامەزراندن بێت. بەڵكو ناوی ئەویشی 
تێدابێت، بەڵام دوای ئەوەی ناوەكانی پەروەردەی 
هەولێ������ر گەڕای������ەوە ب������ۆ دامەزران������دن، ناوی 
كچەكەمی تێدا نەبوو، لەوكاتەوە زۆر بێزار ببوو، 
بەردەوام گلەیی دەكردو ئەو ش������ەوەی كەئاگری 
لەخۆی بەردا، داوای جلی جەژنی دەكرد، بەڵام 
مێردەكەم ئەو مانگ������ە هیچ كاری نەبوو، هیچ 
پارەی������ەك نەبوو لەماڵەكەمان������دا بۆ ئەوەی جلی 

جەژنیشی بۆ بكڕم«.

» لەوەت������ەی زێڕ گران بووە، ڕۆژ 
هەیە یەك مس������قاڵ زێڕ نافرۆشم، 
پڕۆس������ەی  ڕێژەی  لەبەرئ������ەوەی 

هاوسەرگیری كەم بۆتەوە«. 
ئەمە قسەی یاسین عەزیز موسایە 
كەخ������اوەن زێڕینگ������ری بۆتان������ە، 
ماوەی 20 س������اڵە لەشاری دهۆك 
دوكانی زێڕینگەری هەیە، لەسەر 
گرانبوون������ی نرخ������ی زێ������ڕ دەڵێت 
»ئێس������تا لەوەتەی زێڕ گران بووە، 
خەڵك كەمتر س������ەردانمان دەكات، 
بەڕێژەیەكی كەمتر  ئێستا  چونكە 
ئەنجام  هاوس������ەرگیری  پڕۆسەی 
دەدرێت. پێش ئ������ەوەی نرخی زێر 
بەرز ببێتەوە، ڕۆژ هەبووە تا 200 
مسقاڵ زێڕم دەفرۆشت، ئافرەتانی 
شاری دهۆك بەڕێژەیەكی بەرچاو 
زێڕ دەك������ڕن، بەتایبەتیش لەكاتی 

پێكهێنانی ژیانی هاوسەرییان. 
»یاس������ین«  ئ������ەوەش دەخاتەڕوو 
ئەوكاتەی كە نرخی زێڕ دابەزی، 
بنەماڵ������ە هەب������ووە ك������ە ژنی������ان 
دەخواست تا 300 مسقاڵ زێڕی 
ب������ۆ بووكەكەی خ������ۆی دەكڕی، 
بەڵام ئێس������تا بەو ڕێژە زۆرە زێڕ 

ناكەن بۆ بووكەكانیان.
 بەڵام تەڵعەت خەیات كە خاوەنی 
لەشاری  داس������تانە  زێڕینگەری 
ڕای  بەپێچەوان������ەی  ده������ۆك 
گرانبوونی  دەڵێت:  »یاسین«ەوە 
هەیە  كاریگەری  تاڕادەیەك  زێڕ 
هاوسەرگیری،  پڕۆسەی  لەسەر 
بەڵام لەش������اری ده������ۆك لەچاو 
ش������ارەكانی تری كوردستان بەو 
هاوسەرگیری  ڕێژەی  ش������ێوەیە 
دانەبەزی������وە. ئێس������تا كچ هەیە 
هاوسەریش������ی  ژیان������ی  ك������ە 
زێڕ  دێت  كەچی  پێكنەهێناوە، 
دەكڕێت، جا خرخ������اڵ بێت یا 
پش������تێن، ئەوانەشی كە ژیانی 
هاوس������ەری پێك دەهێنن داوای 
زێڕ دەكەن، بەڵام وەك دووس������اڵ 

بەر لەئێستا نا..
پێكهێنانی ژیانی هاوسەریم

لە كڕینی زێری زۆر لا گرنگترە
لەشاری دهۆكدا گەر سەیربكەین، 
ژیان������ی  ك������چ  ئ������ەوەی  پێ������ش 
هاوس������ەری پێك بهێنێ������ت لەلایان 
بنەماڵەكەیان������ەوە زێڕێكی زۆری 
كچەكە  بۆئ������ەوەی  بۆدەكڕدرێت 
بەچاوێكی بەرزەوە لەلایەن ماڵە 
بكرێت،  س������ەیر  خەزووران������ەوە 
جگەل������ەوەش ك������ە ژیانی 
دەهێنێت،  پێك  هاوسەری 
داوای  كچەكە  بنەماڵەی 

دەستنیش������انكردنی ڕێژەی زەكات)د.بەش������یر خەلیل 
حەداد( ئەوە دەخاتەڕوو كەهەندێك لەزانایان بەتایبەتی 
ئیمامی ئەبوحەنیفە ئام������اژەی بەوەداوە كە مارەیی 
زەكاتی لەس������ەر نییە، بەڵكوو وەك قەرزێكی مردوو 
وەهایە تا لای پیاوەكەیە، تا ئەو قەرزە ژنەكە وەری 
دەگرێتەوە، بەڵام ئیمامی ش������افیعی زەكاتی لەسەر 
مارەیی فەرزكردووە، بۆیە بۆهەربیست مسقاڵێك نیو 
مسقاڵی داناوە. د.بەشیر خەلیل ئاماژە بەوەش دەدا، 
كە هەندێك لەدایك وباوكان دەیانەوێت بەمارەیی زۆر 
ئاین������دەی كچەكانیان دابین بكەن، بەڵام هیچ كاتێك 
مارەیی نابێتە هۆكاری پاراس������تنی ژیانی ئافرەت و 
ئاین������دەی دابین ناكات، بەڵك������و زۆر ڕێگا هەیە كە 
پی������او دەتوانێت ژنەكە ناچارب������كات بۆئەوەی واز لە 
مارەییەكە بهێنێت و چەندین جار ژن مارەیی زۆربووە 
ب������ەڵام لەكاتی تەڵاقدانیدا پیاوەك������ە ناچاری كردوە 
تا واز لەمارەییەكە بهێنێ������ت، تاكە زامنی ئایندەی 
ئافرەت هەڵبژاردنی دروس������تە بۆمرۆڤی بەرامبەری 
واتا هەڵبژاردنی كەسانی ش������یاو بۆ هاوسەرگیری 

تاكە ڕێگەی چارەسەرە.
هەروەه������ا بەكارهێنان������ی زێڕ بۆجوان������كاری تەنیا 
لەكوردس������تان هەیەو بۆنموونە لە ش������اری موس������ڵ 
لەشارەكانی هەولێرو دهۆكەوەدوورە،  تەنیا سەعاتێك 
ئافرەتێك لەموس������ڵ بەدوومیس������قاڵ زێر شوودەكات، 
ب������ەڵام لەهەولێر یان دهۆك یاخود ش������وێنەكانی تر، 
بەچ������ل تا پەنجا مس������قاڵ یان زیاتر ش������وو دەكەن، 
ئەمەش دیاردەیەك������ی كۆمەڵایەتیە لەناو كوردا كە 

كچان دەیانەوێت بەزێڕی زۆر خۆیان بەنرخ بكەن.
نۆرمە كۆمەڵایەتیەكان و بەهای مرۆڤ

)ئومێد رەسول( توێژەری كۆمەڵایەتییە، هەرسەبارەت 
بەم بابەتە باس لەوە دەكات  كە زۆربەی كچانی كورد 
حەزی������ان لەزێڕە بێگومان ئەم������ەش چەند نۆرمێكی 
كۆمەڵایەتی لەپش������تە، لەوانە لەكۆمەڵگای ئێمەدا 
هیچ جۆرە بنەمایەكی زانس������تی ومەعریفی ناكرێتە 
پێوەری بەنرخ بۆمرۆڤ، بەڵام س������ەروەت و سامان 
بۆتە گرنگترین و س������ەرەكیترین بنەمای كاركردنی 
ڕۆژانەمان، لەبەرئەوە زۆربەی كچان زێڕ بەخۆیاندا 
دەكەن بۆئەوەی خەڵك بەچاوێكی بەرزەوە تەماشایان 
بكات، بۆنموونە كوڕێك كە دەیەوێت كچێك بهێنێت، 
تەنیا تەماشای موڵك و ماڵی كچەكە دەكات، نەك 
ڕەوش������ت وكەس������ایەتی كچەكە، واتا ئەگەر كچێك 
زێڕی زۆری پێوەبێت، ڕێز و تەقدیری زۆری دەبێت، 
یەكسەر كوڕێك خۆشی دەوێت 
و دەچێت������ە خوازبێنی، 
ئومێد  بارەیەوە  لەم 
نی������ن  توا ڵێت:دە دە
كێش������ەی  بڵێی������ن 
لەوەدای������ە  ئێم������ە 
زۆرب������ەی ه������ەرە 
تاك������ەكان  زۆری 
بیركردنەوەیەك������ی 

زێڕێك������ی زۆری بۆ دەكەن، بۆئ������ەوەی لەداهاتوودا 
ئ������ەو زێڕە بە حیس������ابی خۆیان ژیان������ی لە هەموو 
ناخۆشیەك بپارێزێت بەڵام بەپێچەوانەوە لەشارەكانی 
تری كوردس������تان، ئافرەتان كەمتر داوای زێڕ دەكەن. 
فاتیم������ە عەزیز كە تەمەنی 24 س������اڵەو لەش������اری 
دهۆك دادەنیش������ێت، پێش ئەوەی ژیانی هاوس������ەری 
پێك بهێنێت لەلایان بنەماڵەكەیەوە 60 مسقاڵ زێری 
بۆكرابوو. فاتیمە دەڵێت: ماوەی شەش مانگە ژیانی 
هاوس������ەریم پێكهێناوە، كاتێك كە داواكاریم بۆهات، 
بنەماڵەكەم داوای 150 میسقاڵ زێڕیان كرد، بەڵام 
من ڕازی نەبووم بەم ڕێ������ژە زۆرە، چونكە دەمزانی 
كوڕەك������ە توانای ئەو هەموو زێڕە زۆرەی نییە، تەنیا 
داوای 90 مس������قاڵم لێكرد، هەرچەن������دە بنەماڵەكەم 
ڕازی نەب������وون، دەیانوت تۆ نرخی خۆت نازانی، ئەو 
زێڕە ژیان������ت دەپارێزێت لەداهاتوودا، بەڵام من هیچ 
گوێم بەقسەی ئەوان نەدا، چونكە ئەو كوڕەم خۆشتر 

دەوست لەزێڕو زیو. 
ئایینی پیرۆزی ئیسلام ڕێژەی مارەیی دەستنیشان 

نەكردووە
 س������ەبارەت بەبڕینی مارەیی زۆروزەبەند )د. بەشیر 
خەلیل ح������ەداد( ئەوە دەخاتەڕوو« كەئاینی پیرۆزی 
ئیسلام ڕێژەی مارەیی دەستنیشان نەكردووە، بەڵكوو 
تەنیا ئاماژەی بەوەداوە كەپێویس������تە ڕێژەكەی كەم 
بێت، داوای مارەیی بەزێڕ نەكرێت گەر نا لەس������ەر 
بنەمایەك دابنرێت كەهەردوولا لێی س������وودمەندبن و 

بگونجێت لەگەڵ باری ئابووری هەردووكیاندا.
 د. بەشیر وتیشی »دانانی ئەو نۆزدەمسقاڵە لەلایەنی 
ش������ەرعیەوە نییە بەڵكوو مرۆڤەكان ئەو ڕێژەیەیان بۆ 
خۆی������ان داناوە چونكە بەڕای هەندێك زانایان ئەگەر 
لەبیس������ت مس������قاڵ زیاتر بێت ئەوا پێویستە زەكات 

ب������دات، لەب������ارەی 

تەقلیدیان هەیەو تەنیا حیس������ابی لایەنە مادییەكان 
دەكەن و گوێ نادەنە هیچ جۆرە شتێكی تر . 

 زێڕو س������امان بۆتە كۆڵەگ������ەی هەموو نۆرمەكان، 
كچێك كەش������وودەكات تەنیا ئەوەی بەلاوەگرنگە كە 
مێردەكەی زۆرترین زێ������ڕو ئاڵتوونی بۆ بكات، واتا 
بیر لە ش������تی تر ناكەنەوە، دایك و باوكەكە بیر لەوە 
ناكەن������ەوە كە داخۆ ئەو كچەی������ان لەلای مێردەكەی 
ئاسوودەیە یان نا بەڵكوو دەڵێن زێڕی زۆری بۆكراوەو 

ئیتر تەواوە. 
تەخشان و پەخشان كردنی پارە بە زێڕەوە

تەڵع������ەت خەیاتی خاوەن زێڕینگەری داس������تان باس 
لەعەش������یرەتەكانی ش������اری ده������ۆك دەكات و دەڵێت 
»چوار پێنچ عەشیرەت هەیە لەشاری دهۆك زێڕی 
زۆر بۆكچەكانیان دەكڕن، بۆئەوەی خەڵك بەچاوێكی 
بەرز س������ەیری ئەم بنەماڵەیە بكات. تەڵعەت دەشڵێ 
» كاتێك بنەماڵەیەك ئاهەنگێكیان هەبێت، كچەكان 
دێن زێڕ دەكڕن، )پش������تێن بێت ی������ان خرخاڵ( بۆئەو 
ڕۆژە بەخۆیاندا دەیپۆش������ن، بۆئەوەی خەڵك بڵێن ئەو 
كچ������ە لەبنەماڵەیەكی دەوڵەمەندەو س������ەنگینە دەنا 
هیچی تر نییە. هەر لەسەر ئەم بابەتە »تەها نادر« 
كە گەنجێكە دانیشتووی شاری دهۆكە لە كۆلێژی 
یاسای هەولێر دەخوێنێ ماوەیەكە كچی پوری خۆی 
مارەبڕ ك������ردوە، باس لەوەدەكات ك������ە بنەماڵەكەیان 
داوای������ان لێك������ردووە ژن بهێنێ������ت دەڵێت«ماڵی ئێمە 
داوای������ان لێ ك������ردم ژن بێنم، منیش بی������رم كردەوەو 
كچە پورم هەڵبژارد، چونكە لەلایەنی رۆش������نبیری 
و كومەڵایەت������ی و ماددیەوە لە ئاس������تی یەك بووین 
. كاتێ������ك چووینە خوازبێنی، دایك������ی وتی بیبەنە 
ب������ازاڕ چەندیتان لەتوانادا ب������وو بۆی بكڕن، ئێمەش 
150 مس������قاڵ زێڕمان بۆ كڕی، ئەگەرچی لەچاو 

بنەماڵەكەمان ئەوەن������دە زێڕەی كە بۆم 
كردوە كەمە، بەڵێنمداوە لە داهاتوودا 
ئێستا هەر  بكەمەوە،  قەرەبوو  بۆی 

ئەوەندەم لەتوانادا هەبوو«.

تەڵعەت خەیات یاسین عەزیز


